
Մենք համոզված ենք, որ անհրաժեշտ է հնազանդվել այն երկրի 
կառավարության օրենքներին, որտեղ մենք ապրում ենք

Կարդացեք հետևյալ սցենարը:

Դալիան միսիա է ծառայում մի վայրում, որտեղ կառավարությունը թույլ չի տալիս կիսվել ավետարանով 
եկեղեցու շենքից դուրս: Նա հուսահատված է, քանի որ գիտի, որ քաղաքում ապրում են մարդիկ, որոնք 
կընդունեն Հիսուս Քրիստոսի ավետարանը, եթե ինքը կարողանա ավելի ազատ խոսել ավետարանի 
մասին: Նա կարծում է, որ կարող է փողոցներում աննկատ խոսել մարդկանց հետ՝ նրանց Փրկչի մասին 
ուսուցանելու համար:

• Ինչպե՞ս կարձագանքեք այս իրավիճակին:

Կարդացեք հետևյալ նյութերը՝ մտածելով, թե դրանք ինչպես կօգնեն Դալիային հասկանալ, թե ինչ է 
Երկնային Հայրը ցանկանում, որ նա անի:

Վարդապետություն և Ուխտեր 58․21–22

Հավատո հանգանակ 1.12

Ա Տիմոթեոսին 2․1–3

Որպեսզի տեսնեք, թե ինչպես է Փրկիչն արձագանքել կառավարության և կրոնի միջև հնարավոր 
հակասությանը, կարդացեք Մատթեոս 22.15–22 հատվածները և Առաջին Նախագահության նախագահ 
Դալլին Հ. Օուքսի հետևյալ խոսքերը.

Թեև բոլոր հավատացյալները մեծարում են աստվածային օրենքը, շատերը նաև ընդունում են, որ 
քաղաքացիական օրենքը նույնպես կարգված է Աստծո կողմից: Տեր Հիսուս Քրիստոսը պատվիրել 
է «Ուրեմն կայսրինը տվեք կայսրին, իսկ Աստծունը՝ Աստծուն» (Մատթեոս 22.21): Այսպիսով, մեզ 
ուսուցանվում է, որ մենք պետք է օրենքի երկու համակարգին էլ հնարավորինս հնազանդվենք։ 
Երբ կան ակնհայտ հակասություններ, մենք պետք է ձգտենք դրանք ներդաշնակեցնել: Երբ դրանք 
իսկապես անհամատեղելի են, մենք պետք է միանանք մյուս համախոհների հետ՝ ձգտելով փոխել 
քաղաքացիական օրենքը՝ աստվածայինին համապատասխանեցնելու համար: Ամեն դեպքում, 
մենք պետք է շատ կշռադատված լինենք, նախքան որոշում կայացնելը․ ամենահազվագյուտ 

հանգամանքներում անտեսել մեկը՝ մյուսի օգտին: (Դալլին Հ. Օուքս, «The Boundary between Church and 
State» [ուղերձը հնչել է Սակրամենտոյի ատյանի/հոգևորականության երկրորդ ամենամյա համաժողովում, 
հոկտեմբերի 20, 2015], newsroom.ChurchofJesusChrist.org)

Պատասխանեք հետևյալ հարցերին:

• Ի՞նչ սովորեցիք, որը կօգնի Դալիային հասկանալ, որ նա պետք է հարգի այն երկրի օրենքները, որտեղ նա 
ծառայում է:

• Ինչո՞ւ եք կարծում, որ հնազանդվելը այն երկրի օրենքին, որտեղ դուք ապրում եք, Հիսուս Քրիստոսի 
ավետարանի սկզբունք է:

